
INSON KAPITALI INDEKSINI 
OSHIRISHDA TA’LIM 
TIZIMINI RIVOJLANTIRISH 
YO‘NALISHLARI

Akhmadalieva Nikholakhon
Toshkent davlat iqtisodiyot universiteti katta o‘qituvchisi

Annotatsiуa: Ushbu maqolada inson kapitali indeksini oshirishda ta’lim tizimini rivojlantirish yo‘nalishlari haqida so‘z 
boradi. Shuningdek, inson kapitalining muhim sektori hisoblangan ta’lim sohasini markazlashmagan manbalar orqali 
moliyalashtirishning ustuvor jihatlari tahlil qilinadi.

Kalit so‘zlar: Inson kapitali, ta’lim tizimi, umumta’lim maktablari, xususiy maktablar, ilmiy salohiyat.
Abstraсt: This article talks about the directions of development of the educational system in increasing the human capital 
index. Also, the priority aspects of financing education through decentralized sources, which is considered an important 
sector of human capital, are analyzed.

Keу words: Human capital, education system, general education schools, private schools, scientific potential.
Аннотация: В данной статье говорится о направлениях развития системы образования в сфере повышения 
индекса человеческого капитала. Также анализируются приоритетные аспекты финансирования образования 
через децентрализованные источники, которое считается важным сектором человеческого капитала.

Ключевые слова: Человеческий капитал, система образования, общеобразовательные школы, частные школы, 
научный потенциал.

K I R I S H
Jahonda globallashuv va raqobat jarayonlarining tobora kuchayib borishi sharoitida iqtisodiyotning barqa-

rorligini ta’minlash, insonlarning aqliy qobiliyatlarini rivojlantirish maqsadida investitsiyalar hajmini oshirish, 
ta’lim hamda sog‘liqni saqlash xarajatlarini moliyalashtirishda davlat budjeti mablag‘lari bilan bir qatorda xu-
susiy investitsiyalar muhim ahamiyat kasb etib, rivojlangan mamlakatlarda inson kapitaliga investitsiyalarni 
jalb etishda muqobil moliyaviy manbalardan keng foydalanilmoqda. Jahon banki ma’lumotlariga ko‘ra, “milliy 
daromadning qariyb 70 foizi yuqori daromadli mamlakatlarda inson kapitaliga to‘g‘ri kelmoqda, o‘rta daromadli 
mamlakatlarda bu ko‘rsatkich 40 foizdan sal ko‘proqdir”1. Innovatsion iqtisodiyot sharoitida aholi savodxonligini 
oshirish, sog‘ligini mustahkamlash, raqamli texnologiyalar sohasida kadrlar yetishtirish zarurligi taqozo etil-
moqda.

A D A B I Y O T L A R  S H A R H I
Inson kapitaliga investitsiyalarni jalb etishning ilmiy-nazariy asoslari xorijlik olimlarning V.Petti, S.Fisher, 

R.Dornbush, K.Shmalenzi, M.Blaug, F.Maxlup, S.Dyatlov, S.A.Kurganskiy, P.Druker, O.Nordxog, I.V.Ilinskiy 
tadqiqotlarida chuqur o‘rganilgan2. 

1 Lange, Glenn-Marie; Wodon, Quentin; Carey, Kevin. 2018. The Changing Wealth of Nations 2018: Building a Sustainable Future. 
Washington, DC: World Bank.©WorldBank. https://openknowledge.worldbank.org/handle/10986/29001 License: CC BY 3.0 IGO.

2 Петти В. Экономические и статистические работы / Петти В. Том 1. – М.: Соцэкгиз, 1940. - С.156. Фишер С., Дорнбуш Р., 
Шмалензи К. Экономикс. М.: Дело 1993. С.303. Blaug M. An Introduction to the Economics of education.-L. 1970. P.19. Дятлов 
С.А. Основы теории человеческого капитала. СПб: изд-во УЭФ. 1994.с.83. Курганский С.А. Человеческий капитал: сущность, 
структура, оценки. Иркутск. 1999.с.97. Друкер П. О профессии менеджера / пер. с англ. – М., 2008. Nordhoug O. Human Cap-
ital in Organizations: Competence, Training and Learning. – Oslo.: Scandinavian University Press, 1993. - P.52. Ильинский И.В. 
Инвестиции в будущее: образование в инвестиционном воспроизводстве. –СПб.: СПбУЭФ, 1996. - С.127.

SMahalliy iqtisodchi olimlardan A.O‘lmasov, A.Vahobov, Q.X.Abdurahmonov, Z.Jo‘rayeva, O.Abdullayev, 

U.Maqsudov, S.Temirovlarning ilmiy ishlari va tadqiqotlarida inson kapitalining ayrim masalalari o‘rganilgan3.

T A D Q I Q O T  M E T O D O L O G I YA S I
Ushbu maqolada inson kapitali indeksini oshirishda ta’lim tizimini rivojlantirish yo‘nalishlari o‘rganildi. Shu-

ningdek, mavzu doirasida qiyosiy va statistik tahlil usullaridan foydalanilgan.

T A H L I L  V A  N A T I J A  M U H O K A M A S I
 Inson kapitali indeksini oshirishda eng avvalo, maktab ta’limiga investitsiya kiritish muhim hisoblanadi. 

Maktab yoshidagi bolalarni ilmiy salohiyatini mustahkamlash hamda xalqaro standartlarga javob beradigan 
bilimlarni berish maqsadida inson kapitali indeksining ta’lim ko‘rsatkichlarini yaxshilash maqsadida nodavlat 
maktablar ko‘rsatadigan ta’imga oid xizmatlarga har bir farzand uchun to‘lanadigan oyiga 3 million so‘mgacha 
bo‘lgan to‘lovlarni daromad solig‘idan ozod etish orqali o‘quvchilar sonini 3 barobarga oshirish muhim rol 
o‘ynaydi. 

Bu orqali esa, iqtidorli yoshlarni tanlab o‘qitish, o‘quvchilarning ilmiy salohiyatini ochib berish, aniq va tabiiy 
fanlarni puxta o‘rgatish, xorijiy tillar hamda axborot texnologiyalarini o‘zlashtirishni tashkil qilish, innovatsion 
g‘oyalarni rivojlantirishga, o‘quvchilarni o‘qitishning zamonaviy uslublarini amaliyotga tatbiq etishga erishildi.

Mamlakatimizdagi umumta’lim maktab o‘quvchilarining qariyb 60 foiz qismi 2 yoki 3 smenali maktablarda 
tahsil olishmoqda. Rivojlangan mamlakatlarning ta’lim tizimini tahlil qilganimizda o‘quvchilarni sonini chega-
ralangan miqdor asosida hamda asosiy fanlarni (matematika, fizika, kimyo, chet tillari) chuqurlashtirib o‘qitish 
orqali yuqori samaradorlikka erishishga zamin yaratadi. So‘nggi yillarda, respublikamizda xususiy maktablar 
soni kun sayin ortmoqda. Xususiy maktablar sonini oshishi davlat byudjetidan umumta’lim maktablariga sarfla-
nadigan mablag‘larni sezilarli darajada kamayishiga sabab bo‘lmoqda.

2022‒2023-o‘quv yilida jami 10522 ta umumiy o‘rta ta’lim tashkilotlari faoliyat ko‘rsatgan bo‘lib, 2018‒2019-
o‘quv yiliga nisbatan 7,7 foizga oshgan. Shuningdek, nodavlat umumta’lim tashkilotlari soni 2022‒2023-yillarda 
194 taga yetdi. Bu ko‘rsatkich 2018‒2019-o‘quv yilga nisbatan 3,3 barobarga ko‘p (1-jadval). Maktablar soni 
kun sayin ortib borishi mamlakatimizdagi barcha yoshlarning ilmiy savodxonlik darajasini yaxshilanayotgan-
ligini ko‘rsatadi. So‘nggi yillarda maktablarda tahsil olayotgan talabalarning xalqaro olimpiadalardagi ishtiroki, 
ularning milliy va xalqaro sertifikatga ega bo‘lganlar soni ortib bormoqda. 

1-jadval: O‘zbekiston Respublikasida faoliyat olib borayotgan umumiy va nodavlat o‘rta ta’lim tashkilotlari hamda 
tahsil olayotgan o‘quvchilar sonining yillar kesimida o‘zgarish dinamikasi

Yillar

Umumiy 
o‘rta ta’lim 

tashkilotlari 
soni (dona)

Umumiy o‘rta ta’lim 
tashkilotlarida tahsil 

olayotgan o‘quvchilar 
soni (ming kishi)

Nodavlat 
umumta’lim 
tashkilotlari 
soni (dona)

Nodavlat umumta’lim 
tashkilotlarida tahsil 

olayotgan o‘quvchilar 
soni (kishi)

O‘quvchilar 
sonining o‘tgan 
yilga nisbatan 

o‘sish sur’ati (foiz)
2018/2019 9774 5850,9 58 13769 50,3
2019/2020 10090 6168,2 91 21042 13,3
2020/2021 10181 6287,9 102 26970 28,2
2021/2022 10289 6304,6 135 30553 52,8
2022/2023 10522 6461,7 194 45927 63,1

Mamlakatimizda 2018‒2019-yillarda 58 ta nodavlat maktablari faoliyat olib borgan bo‘lsa, bu ko‘rsatkich 
2022‒2023-yilga kelib qariyb 4 barobarga oshib, 194 taga yetdi. Hozirda 46 millionga yaqin o‘quvchilar xususiy 
maktablarda tahsil olmoqda. Xususiy maktablar tarmog‘ini kengayishi xususiy maktablar orasida raqobatni 
kuchayishiga, ta’lim sifatini oshishiga, xalqaro standartlarga javob beradigan o‘quvchi yoshlarni kamol topishiga 
xizmat qilmoqda. Davlat tomonidan xususiy maktabda tahsil olayotgan o‘quvchilarning ota-onalarni rag‘batlan-
tirish maqsadida daromad solig‘idan ozod qilinishi ham o‘z samarasini bermoqda. Natijada, 2022‒2023-o‘quv 
yilida 190 dan ziyod nodavlat maktablarda 45927 nafar o‘quvchilar ta’lim olgan.

3 O‘lmasov А., Vahobov А. Iqtisodiyot nazariyasi. Darslik. TDIU. – T.: Iqtisod va moliya, 2014. 226 b. Abdurahmonov Q.X. Mehnat 
iqtisodiyoti: Nazariya va amaliyot / Darslik. Qayta ishlangan va to‘ldirilgan 3-nashri. T.: O‘zbekiston Respublikasi Fanlar Akademiyasi 
“FAN” nashriyot davlat korxonasi, T.: 2019, 216-bet. Jurayeva, S. (2019). Human capital: attracting investments. Economics and 
finance, (6), 64-67, Abdullayev, O. (2018). Attracting investments in human capital: problems and solutions. International Journal 
of Applied Business and Economic Research, 16(3), 51-66. Maqsudov, U. (2015). Human capital: developing strategies to attract 
investments. Journal of Economics and Business Research, (7), 27-31. Temirov, S. (2019). Human capital: goals and challenges in 
attracting investments. Journal of Innovative Economics and Management, (2), 8-12.

Ta’kidlash lozimki, inson kapitali indeksini barcha turlarini bir vaqtda rivojlantirish juda muhimdir. Eng 
avvalo, megadarajani rivojlantirishda individual darajaga e’tibor berish kerak. Har bir fuqaro o‘zining kapitalini 
oshirishga harakat qilsagina, milliy kapitalni rivojlanishiga asos bo‘ladi. Davlat inson kapitali indeksini oshirishda 
ta’lim tizimini rivojlantirishni yechim sifatida qarashi muhimdir. Shuningdek, faqatgina markazlashgan investit-
siyalar orqali inson kapitalini rivojlantirish imkonsizdir. Shu tufayli, mahalliy hamda xorijiy investitsiyalar uchun 
inson kapitalini rivojlantirish doimo jozibadorligini saqlab turishi lozim.

X U L O S A  V A  T A K L I F L A R
O‘zbekistonda innovatsion iqtisodiyotni shakllanishi sharoitida inson kapitaliga investitsiyalarni jalb etishni 

faollashtirish masalalarini ilmiy tadqiq qilinishi natijasida quyidagi xulosalar shakllantirildi:

■ Inson kapitaliga investitsiyalarni jalb qilish har qanday mamlakatda, jumladan, O‘zbekistonda ham iqti-
sodiy rivojlanish va yuksalishning hal qiluvchi omilidir. Inson kapitali - bu shaxslarning iqtisodiy qiymat 
yaratish uchun zarur bo‘lgan bilimlari, ko‘nikmalari va qobiliyatlaridir. Shu sababli, inson kapitaliga 
sarmoya kiritish yuqori samaradorlikka, innovatsion rivojlanishga va raqobatbardoshlikka olib kelishi 
mumkin. 

■ Ta’lim va sog‘liqni saqlash inson kapitaliga sarmoya kiritishning asosiy yo‘nalishlaridir. Mamlakatda 
yuqori sifatli ta’lim muassasalarini, jumladan, kasb-hunar va texnik ta’lim dasturlarini rivojlantirishga 
ko‘maklashuvchi siyosatni yaratish orqali ta’limga sarmoya kiritishni rag‘batlantirish mumkin. Shu 
sababli, xotin-qizlarni magistraturada bepul tahsil olishi inson kapitali indeksini oshirishda muhim rol 
o‘ynaydi. 

■ Tijorat banklari tomonidan qayta moliyalashtirish stavkasida kreditlar ajratish orqali gender tengligini 
ta’minlash, xotin-qizlarni ta’lim olishlari uchun qulay shart-sharoitlar yaratish hamda oliy va professional 
ta’lim muassasalarida ta’lim olayotgan xotin-qizlarga foizsiz kreditlar berish natijasida ularning jamiyat-
dagi rolini oshirish, ilmiy salohiyatini yuksaltirish imkoniyatlari yuzaga keladi.

■ Inson kapitali indeksining ta’lim ko‘rsatkichlarini yaxshilashda nodavlat maktablar ko‘rsatadigan ta’limga 
oid xizmatlarga soliq imtiyozlarini berish orqali maktab yoshidagi bolalarni STEAM fanlarga chuqur-
lashtirib o‘qitilishiga hamda maktab o‘quvchilarni xalqaro talablarga javob beradigan ta’lim olish imkoni-
yatlari yaratiladi.

